
“Dar Birzebbuga” Triq Santa Marija - Birzebbuga Tel : 21650165  Fax :21650444

Motto:  PACI U SAHHA LIL KULHADD          
Minuti tal-laqgħa numru 11/10 tal-Kunsill Lokali ta’ Birżebbuġa li saret fl-uffiċċju tal-Kunsill nhar it-Tlieta, 19  ta’ Ottubru 2010 fis-6.00pm
	Prezenti
	Membri


	Sindku
	Is-Sur Joseph Farrugia

	 Kunsillieri         
	Is-Sur Joseph Baldacchino
Is-Sur Jesmond Borg
Mrs Sarah Cuschieri 
Mrs Bernardette Pace
Is-Sur Tony Roberts
Is-Sur Rocco Zahra


	Segretarju Eżk.

	Maria Galea

	Skuzati
	-



AĠENDA -1  
Il-Minuti tas-Seduta Nru. 10/10 tqassmu minn qabel u ġew meħuda bħala moqrija.  S.Cuschieri ipproponiet u J.Borg issekonda mozzjoni biex il-Minuti jkunu jistgħu jiġu ffirmati kif ippreżentati mis-Sindku u s-Segretarju Eżk. bħala dokument  korrett.  Kulħadd qabel.
AĠENDA -2
01/10 -
Il-Klabb Regatta Birżebbuġa Freeport ressaq talba quddiem il-Kamra sabiex jitpoġġa container ta’ 40 pied f’Wied Il-Buni ħdejn is-Sailing Club sabiex iżommu dgħajjes fih.  Il-Kamra ma sabet l-ebda oġġezzjoni għal din it-talba pero’ rrimarkat li jekk joħroġ il-permess tal-MEPA għall-embellishment tal-parkeġġ ta’ Wied Il-Buni il-container ikun irid jitneħħa.

AĠENDA -3

J.Baldacchino informa l-Kamra fir-rigward tal-ittra li ntbagħtet minn avukat lill-Kumitat Konġunt Kunsilli Lokali Grupp I.  Din l-ittra qed takkuża lill-Kumitat Konġunt li m’huwiex iħallas lil Sterling Security Co. Ltd. tas-servizzi li qed toffri l-Kunsilli Lokali.  Wara laqgħat li saru mal-Kumitat inħatar Authorised Officer ġdid sabiex jagħmel ix-xogħol meħtieġ kif ukoll jinvestiga l-każ.  Il-Kamra ġiet infurmata wkoll li twaqqaf is-servizz tal-Green Warden sakemm il-każ jiġi solvut.

AĠENDA -4

Is-Sindku ressaq disinn quddiem il-Kamra fir-rigward ta’ monument li jirrappreżenta il-motto ta’ Birżebbuġa ‘Paċi u Saħħa lil Kulħadd’ sabiex jitwaħħal fir-roundabout ta’ Misraħ il-Knisja.  Is-Sindku qed jissuġġerixxi li apparti l-monument u li r-roundabout tiġi embellished, jitħejjew il-pjanti biex Triq Żarenu Dalli tiġi rranġata u ssir ‘Avenue’.  Bħala Sindku tal-lokal għal dawn l-aħħar sittax-il sena hu wera x-xewqa li l-monument innifsu jitħallas minnu filwaqt li l-bqija tal-proġett jiġi ffinanzjat mill-U.I.F.  Il-Kamra faħħret id-disinji imressqa u qablet ma’ dan il-proġett.  Fl-aħħar is-Sindku rrimarka li għalkemm inħareġ avviż għar-residenti ta’ Birżebbuġa sabiex jagħtu d-disinji tagħhom għal dan il-monument ħadd mil-lokal ma ssottometta disinji.
AĠENDA -5

Tressqu fuq il-mejda tal-Kamra l-pagamenti u l-purchase requests tagħhom għax-xahar ta’ Ottubru 2010.  Peress li ma kien hemm l-ebda oġġezzjoni jew amendi ġiet approvata biex is-somma ta’ €37,955.10 titħallas skond Skeda Nru. 10/10.

AĠENDA -6

1. Il-Kamra ġiet infurmata li :-

· nhar is-Sibt, 30 ta’ Ottubru, il-Viċi-Sindku ser jieħu sehem fil-programm televiżiv ‘Sibtijiet Flimkien’.

· fir-rigward tal-problema ta’ l-għoli tal-baħar inkitbet ittra lill-Ministru George Pullicino biex isir l-istudju meħtieġ sabiex tissolva l-problema, pero’ sal-lum kulma għadu rċieva l-Kunsill hi acknowledgement.
· minħabba l-problema ta’ l-għoli tal-baħar issejħet laqgħa nhar it-Tlieta, 26 ta’ Ottubru 2010 mal-Assoċjazzjoni tal-Bejjiegħa tal-Monti kif ukoll mal-bejjiegħa tal-monti (li jarmaw minn Triq it-Tankijiet sa Triq San Ġorġ) sabiex jiġu rilokati l-postijiet ta’ bejgħ fi Triq San Mikiel.  Dan ser isir sabiex it-traffiku jkun jista’ jiġi diverted minn Triq it-Tankijiet meta jinqala’ l-bżonn.
2. J.Baldacchino informa l-Kamra li ‘Jum L-Anzjan’ ser issir nhar il-Ġimgħa, 19 ta’ Novembru 2010.
3. Is-Sindku ssuġġerixxa li l-pjanti tal-proġett ta’ Wied il-Buni li hemm pendenti quddiem il-MEPA għandhom jiġu amendati u titneħħa l-parti li hemm proposta l-venda tal-linja fiha minħabba l-problema tal-biċċa art li l-Kunsill għandu bżonn mingħand il-Port Ħieles.  Kulħadd qabel.

4. T.Roberts ippreżenta quddiem il-Kamra traffic management plan għal Triq l-Arzella u Triq il-Ħaruf.  Il-Kamra qablet ma’ din il-proposta u għaldaqstant ser napplikaw it-Transport Malta għal approvazzjoni.

5. S.Cuschieri informat lill-Kamra li ser torganizza bookfair ġewwa l-Youth Centre bil-qligħ tagħha ser imur b’risq il-Community Chest Fund nhar id-19, 20 u 21 ta’ Novembru 2010.  Kulħadd qabel.

6. R.Zahra ġibed l-attenzjoni tal-Kamra li hemm bżonn jiġu mneħħija karrijiet, dgħajsa u skart minn Triq il-Port Ħieles kantuniera ma’ Triq Sant’Anġlu.  Ukoll irrimarka li fi Triq il-Brolli hemm bżonn jinġabar ammont ta’ ħġieġ imkisser.

7. B.Pace ippreżentat lil kull Kunsillier programm fir-rigward tal-Ftehim ta’ Ħbiberija li ser isir ma’ Porto San Giorgio nhar il-25, 26, 27 u 28 ta’ Ottubru 2010.

8. Tressqu fuq il-mejda tal-Kamra :-
a) ir-rapport finanzjarju li jkopri l-attivita’ ta’ ‘Jum il-Missier’ fejn id-dħul kien ta’ €1640 u l-ħruġ kien ta’ €2087.80.  Il-Kamra approvat diskrepanza ta’ €447.80.

b) ir-rapport finanzjarju li jkopri ‘Jum Birżebbuġa’ fejn il-Kamra approvat spiża ta’ €2229.99.

Għeluq

Minħabba li ma kien fadal l-ebda suġġett ieħor x’jiġi diskuss, is-Seduta ġiet iddikjarata magħluqa fit-7.45pm. Seduta oħra ser issir nhar, it-Tlieta, 16 ta’ Novembru 2010 fis-6.00pm.                . 
                                          .                      
..........................................


...............................................
      Joseph Farrugia




Maria Galea

             Sindku



           Segretarju Eżk.
